
288

о ԳՐ ԱԽՕՍԱԿԱՆ о

ՅՈՒՇԱՄԱՏԵԱՆ ՊՈՆՏԱԿԱՆ ԱՄԱՍԻՈՅ:
Գրեց՝ Գաբրիէլ 3. Սիմոնեան: 1967,
էջ 1038:

Ահաւասիկ նոր դիրք մը, որ իր ճոխ
բովանդակութեամբ, խղճամիտ պատրաս-
տութեամբ եւ շքեղ տպագրութեամբ կը
հարստացնէ՝ Թուրքիոյ մէջ գտնուող,

երբեմնի հայաբնակ քաղաքներու պատ
մութեան նուիրուած մատենաշարը:

Ամասիացի հայերը, կրնան հպարտ ըլ-
լալ <<Յուշամատեան Պատմական Ամա-
սիոյ>> խորագիրը կրող այս ծանրակչիռ
երկով, որուն մէջէն կը ցոլան, վաստաւ
կաւոր հեղինակին՝ Գաբրիէլ Սիմոնեանի
լայնածիր հմտութիւնը, աշխատասիրու-
թեան պողպատեայ կամքը եւ հայրենա-
սիրութեան անսպառ խանդը:

Հատորը ունի ութ ընդհանուր բաժաւ
նումներ եւ 45 գլուխներ:

Բանասէր Արամ Երեմեան գրած է Նա-
խաբանը, որուն մէջ անիկա ուշադրաւ
հմտութիւն ցոյց կու տայ:

Մեր նպատակի սահմանէն դուրս է
ծանրանալ հատորին իւրաքանչիւր գլու-
խին վրայ, երեւան հանելու համար այն
անգին գանձերը, որոնք փռուած են հոն
առատօրէն:

Այս հոյակապ գործը, իր 1038 էջերով,
յաւերժական կոթող մըն է Ամասիոյ, որ
կորուստէ կը փրկէ այդ քաղաքին Հայ

Անցեալի պատմութիւնը, հայ բնակչու-
թեան փառքը կաղմող արժէքները, ժու
ղովրդական բարքերը եւ աւանդութիւն=
ները, գաւառաբարբառի դանձարանը,
տեղեկագրութիւնը, եւայլն:

Հատորին էջերը դարձնելով, մեր աչ-
քերուն առջեւէն կը տողանցեն՝ հին եւ
նոր պատմութեան բեմին վրայ երեւցող
գրեթէ այն բոլոր դէմքերն ու դէպքերը,
յիշատակներն ու յուշարձանները, որոնք
կապ ունին Ամասիա քաղաքին հետ:

Հոն, մեծ հաւատարմութեամբ, ներ-
կայացուած է հայ կեանքը, իր քաղաքա-
կան, ընկերային, եկեղեցական, բժշկաւ
կան ու մշակութային այլաղան երեսնեւ
րով, գործունեայ միութիւններով, կու-
սակցութիւններով ու վարժ արաններով,
յարանուանական բաժանումներով ու եւ
կեղեցիներով:

Հոն կը գտնենք նաեւ հայ կնոջ նուիր-
ուած պանծալի էջեր:

Եւ այս բոլորը դրուած է լուրջ բանա-
սէրի մը դիտութեամբ եւ բծախնդրու-
թեամբ:

Հատորին մէջ մասնաւոր գլուխ մը
յատկացուած է հայաջինջ Եղեռնի, ուր
մենք ականատես կ՝ըլլանք սարսափազդու
կոտորածներու եւ տեղահանութեան կըս-
կըծալի տեսարաններու:

Եւ հուսկ կու դայ պատմութիւնը՝ ջար-
դերու փոթորիկէն ճողոպրած ամասիացի
հայ բեկորներուն, որոնք՝ աշխարհի չորս
անկիւնները ցրուած, կը կերտեն նոր բոյւ
ներ, կը հիմնեն հայրենակցական նոր մի-
ութիւններ, անգամ մը եւս ցոյց տալու
համար մարդկութեան, թէ հայ ցեղը,
հակառակ հազար անգամ խաչին վրայ
դամու ած ըլլալու, դիտէ դաղտնիքը վե-
ըըստին յարութիւն առնելու, ունի ան-
սպառ կորով կանգուն մնալու դարե րու
աւերիչ յորձանքին դէմ, եւ իր հանճարի
բեղնաւորութեամբ մասնակցելու՝ մարդ-
կային մեծ ընտանիքին վրայ բարօրու-
թեան Նոր Արշալոյսներ բանալու աշխա-
տանքին:
Քիչ մը աւելի կուռ եւ ամփոփ ըլլալով

եւ խուսափելով կրկնութիւններէ, հաւ
տորիս անթիւ բարեմասնութիւններու
վրայ՝ նոր փայլ մը եւս պիտի աւելնար:

Փափաքելի է մեծապէս, որ նոր Գ. Սիւ
մոնեաններ երեւան ելլեն, յաւերժացնեւ
լու համար յիշատակը, շուքի մէջ մնա-
ցած հայաբնակ ուրիշ քաղաքներու եւ
գիւղերու, որպէսզի, որքան որ հնարաւ
ւոր է, կատարեալ ըլլայ Հայ Անցեալի
ընդհանուր Պատմութիւնը:

Հ. ԵՓՐԵՄ ՏԷՐ ՂԱԶԱՐԵԱՆ

1967 Նոյեմբեր

ՇՏԻԿԵԱՆ ՍՈՒՐԷՆ. - Ալիշանի գեղար-
ուեստական ստեղծագործութիւնը: Եւ
ըեւան, <<Հայաստան>> հրտկչ 1967, էջ
217:

Ներկայ հայ գրական - քննադատական
այս դժ ուար տարիներուն, ուր վսեմ ար-
ժէ.քներ յաճախ կը մթագնին, ուր՝ հաւ
մառօտ ըլլալու համար, Ալիշանի նման ի
րաւ բանաստեղծ մը՝ յաւակնոտ նախա-
պաշարումով եւ թեթեւօրէն՝ կը հռչակ-
ուի ոչ իսկական բանաստեղծ), Շտիկեա-

նի այս մենագրութիւնը, ծաղկած հայ-
րենի հողին վրայ, նուիրուած վերլուծեւ
լու Ալիշանի <<դեղարուեստական ստեղ-
ծ ագործութիւնները>>, նոր ու պայծառ
հորիզոնի մը դիմաց կը դնէ մեզ, մոռցնել
տալով ինչ որ ժ-խտականօրէն եւ ամուլ
ջանքերով փորձած էին ու կը փորձեն տաւ
կաւին ուրիշներ անհրապոյր դարձնել:

Յարդոյ հեղինակը, նշելով ու նկատի
առնելով հանդերձ Ալիշանի բազմակող-
մանի դրական արտադրութիւնները, կը
մասնականանայ եւ առաւելապէս քննու-
թեան կ՝ենթարկէ ու կը վերլուծէ Ալիւ
շանի <<դեղարուեստական ստեղծագործու-

թիւնները>>, դ ուրս ձգելով ուսումնասի-
րութեան այս ծիրէն՝ Ալիշանի պատմա--
բանասիրական ու կրօնական հանգամանք
ունեցող միւս գործերը:

Իր այս ծրագիրին մէջ յաջողելու նպա-
տակով՝ յարգոյ հեղինակը կատարած է
շատ մը պլպտումներ, ըլլա՛յ կենսագրա-
կան բաժինին համար , որ բաւական ճոխ,
խնամուած ու ընդարձակ կը ներկայանայ
հ ատորին սկիզբը, ըլլա՛յ նաեւ Ալիշանի
դործերու դասաւորումին համար. որով-
հետեւ, ինչպէս ծանօթ է, Ալիշան ամէն

1. Կ՝ակնարկենք <<Հայաստանի կոչնակ>> (1967,
թիւ 1-9, յատկապէս Տրդ թիւին մէջ, էջ 268-
169) ամսաթերթի մէջ լոյս տեսած <<Մխիթար-
եան դրականութիւն>> խորագրով յօդուածաւ
շարքին: Պատմական եւ բնութենագրական սը-
խալներով լի յօդուածաշարք մըն է ատիկա,
ուր մինչեւ իսկ կը յանդդնի հեղինակը յայ-
տարարել թէ Ալիշանի բանաստեղծութիւնը
ջերմացնող ազգային իրականութեան ներկա=
յութիւնն ու խոր ապրումը <<լոկ յուշ մը>>ն է:

անգամ չէ ստորադրած իր դրական ար-
տադրութիւնները:

Շտիկեան այս աշխատասիրութեամբ
ցոյց կու տայ մտային հետաքրքրութիւն
ու վերլուծական կարողութիւն. մանա_
ւանդ այս մասնական պարագային. որով-
հետեւ Ալիշան դիւրին հասկցուելիք ու
շուտով վերլուծ ուելիք հեղինակ մը չէ:
Եւ այս բոլորը դեռ աւելի կը շեշտուի,
երբ նկատի առնենք Ալիշանի ապրած ժաւ
մանակամիջոցը, ազգային յուղուած վի-
ճակը, դրական հոսանքներու պայքարը
(յատկապէս դասականութեան եւ վիպա_
պաշտութեան միջեւ), լեղուական խըն-

դիրը (գրաբա՞ր թէ աշխարհաբար), քա
ղաքական ու ընկերային կեանքի ստեղ-
ծած անորոշութիւններն ու մտահ ոգու-
թիւնները... եւ այս բոլորին դիմաց Ա-
լիշանը, այդ սեւազդեստ կրօնաւորը, որ
իր ղարու ազգային ու ընկերային փու
թորկումներուն կը մասնակցի, փոխա-
դարձաբար ներշնչելով ու արձագանգեւ
լով հոգն ու տագնապը իր ժամանակի
հայութեան.... Նկատած այս բոլորը,
Ալիշանի դիմադիծը ծանր հանգոյցի մը
ծալքերուն տակ՝ կը մնայ թաքուն, խոր-
հըրդաւոր ու առինքնող:

Շտիկեան տեսած է հանգոյցին բար--դոյթը, եւ իր գործը՝ թէեւ անուղղակի՝
մեզ կը դնէ այդ առեղծուածին դիմաց:

Ալիշանի մասին, ինչպէս ծանօթ է ար-դէն, ընդարձակ մատենագրութիւն մը
ունինք այսօր: Սակայն, առանց թերաւ
դնահ ատելու նախապէս կատարուած ու
սումնասիրական փորձերն ու ձեռնարկ-
ները2, Շտիկեան իր նախորդներէն աւեւ
լի բան մը կ՝ուղէ ըսել մեզի: Գործին
դրութիւնն ու կազմը, կարծէք կ ուղեն
2. Որովհետեւ տեսանկիւնի մասին է հոս խնդիրը,եւ ուսումնասիրող ամէն անձ՝ իր անհատա-

կան ոճին ղուգընթաց ունի նաեւ <<տեսանկիւն>>
մը, որով կը դիտէ ու կը դատէ, այստեղ հարկ
չկայ լուծել կարելի հարցում մը, թէ տեսան-
կիւնի մը ներկայութիւնը ուսումնասիրական
գործին մէջ չի խափաներ առարկայականու-
թիւնը քննութեան, որովհետեւ <<տեսանկիւնը>>
մեծապէս կը զանազանուի <<նախապաշարու-
մէն>>:

Ալիշանի դիմագիծը ծածկող հանգոյցը
թուլցնել: Այս տեսակ մերձեցում մը Ա-
լիշանի, ցոյց կու տայ ներկայութիւնը
տեսակ մը յայտնատեսութեան, որով
Շտիկեան նշմարած է մեծութիւնը Ալիւ
շանի անձնաւորութեան՝ իր բազմակող_
մանի հանգամանքներով, եւ յատկապէս
ու ամէն բանէ առաջ՝ <<Նահապետի>>
կուրծքին մէջ բաբախող բանաստեղծաւ
կան ոգին:

Յանդուգն պիտի ըլլար գուցէ հաւաս-
տել՝ թէ Ալիշան իբրեւ բանաստեղծ դեռ
չդիմազերծուած գոյութիւն մըն է: Շտի-
կեան իր այս մենագրութեամբ կը փորձէ
ընդգրկել Ալիշանի ամբողջութիւնը. բը-
նական է, չունի յաւակնութիւնը տուած
ըլլալու վերջին ու սպառիչ գրական վեր-
լուծում մը՝ Ալիշանի գեղարուե ստական
ստեղծագործութեան. սակայն, կրնանք
հաստատել թէ առած է առաջին քայլը

դէպի նոր եւ աւելի ամբողջական Ալիշան
մը: Ասով հանդերձ, սկսիլ՝ չի նշանակեր
հասած ըլլալ, ինչպէս տեսնելը չի նշա-
նակեր ըմբռնած ըլլալ: Դժբախտաբար,
ինչ ինչ նախապաշարումներ՝ ձեռնարկը
կը հեռացնեն բնական հարազատութենէն
ու անկեղծութենէն:
Շտիկեան աչքի առջեւ ունենալով ԺԹ.

դարու քառասունական թուականներու
քաղաքական ու դրական տեսութիւններու
շփոթ եւ փոթորկայոյզ ժամանակաշըր-
ջանը, ի յառաջագունէ կ՝եղրակացնէ թէ
նման պայմաններու մէջ ապրելով <<Ալի-
շանը... միանման ոյժի եւ արժէքի գոր-ծեր չէր կարող տալ>> (էջ 17). այսինքն,
ջանալով բանաձեւել յարգոյ Շտիկեանի
միտքը, հեղինակի մը արտադրութեան
ոյժն ու արժէքը պայմանաւորուած է զին--
քը շրջապատող ընկերային շրջանակի աս-
տիճանէն եւ վիճակէն: Ուրիշ առիթով3,
անդրադարձուցած ենք <<տնտեսականէն>>
դէպի <<գրականութիւն>> բացուող կա-
մուրջին թուլութիւնը: Առանց միակող-
մանի ու բացարձակ ըլլալու մեր տեսա-
կէտին մէջ, ընդունելի կը նկատենք որոշ
յարաբերութիւն ու փոխադարձ կախում-
նաւորութիւն՝ ընկերային շրջանակի եւ

գրականութեան միջեւ. երբեք, սակայն,
դործի մը ոյժը կամ արժէքը չենք կրնար
կապել տուեալ ընկերային պայմանի մը
կամ շրջանակի: Գրական գեղեցիկը եւ
արժէքաւորը՝ ամէն դասակարգի ու ըն-
կերային շրջանակի մէջ կրնայ ծնիլ, բաւ
ւական է որ ծնած ըլլայ նախ՝ ի՛նքը, ըս-
տեղծագործ տաղանդը:

Հետեւաբար, սկղբունքային տեսակէ-
տով, չենք կապեր Ալիշանի ստեղծագոր-
ծութիւններու արժէքն ու արժէքաւորու-
մը՝ ժամանակի ընկերային կամ քաղա-
քական պայմաններուն: Եւ ոչ իսկ դրա
բար կամ աշխարհաբար լեզուի կիրար-
կումին. Շտիկեան կ՝ուզէ աշխարհ աբար
լեղուով գրած ոտանաւորներուն աւելի
արժէք ընծայել. սակայն, Ալիշան իսկա-
կան բանաստեղծ մը կը յայտնուի նաեւ
իր դրաբար ոտանաւորներուն մէջ: Ասկէ՝
Շտիկեանի ներկայացուցած բաժանումը
Ալիշանի գործերու՝ գոհացուցիչ չենք
գտներ, որովհետեւ Շտիկեան առաւելաւ
պէս առաջնորդուած է արտաքին աղդակ-
ներէ, քան թէ ներքին՝ հեղինակին մէջ
տեղի ունեցած հոգեկան ու դրական յա-
ռաջխաղացումէն: Շտիկեան կը ղանաւ
ղանէ Ալիշանի մէջ՝ ա՛ Ձեւաւորման
շրջան մը սկիղբէն մինչեւ 1848, գրաբարլեզու. - Վերելքի շրջան, 1848-1870,
աշխարհաբար. գ. - Ստեղծագործական

վայրէջքի տարիներ - գաղափարական
անկում:

Բացի վերեւ մեր նշանակած ընդհաւ
նուր պատճառէն, որ անընդ ունելի կը
դարձնէ Շտիկեանի առաջարկած շրջան-
ներու այս բաժանումը, կան նաեւ ուրիշ
աւելի մասնական պատճառներ՝ որոնքդեռ աւելի կը շեշտեն բաժանումին ան-
կատարութիւնը: Շտիկեան՝ 1848էն սկը-
սեալ արտադրութիւնները կը նկատէ վեւ
րելքի շրջանի գործեր. սակայն, Ալիշան,
արդէն իսկ 1840ին դրած է Ցայգախոհքը
և 1844ին՝ Յիշատակ մահու...ն, որոնք ոչ

3. Բազմավէպ, 1967, թիւ 1-2, էջ 49-52. յատ-
կապէս էջ 51, սիւնակ ա, պարբերութիւն եր-
կրորդ:

թէ ձեւաւորուող՝ այլ ձեւացած բանա-
ստեղծի մը շունչը կը ցոլացնեն: Շտի-
կեան վերելքի շրջանը կը տանի մինչեւ
1870: սակայն, դործնականին մէջ, Ալի-
շանի բանաստեղծական արտադրութիւնը
գրեթէ վերջ կը գտնէ 1852 թուականին,
Հուսկ բան առ Ոգին նուագահան յուղիչ
քերթուածով: Այդ թուականէն անդին
գրածները գրեթէ ոչինչ կ՝աւելցնեն րա-
նաստեղծի տաղանդին:

Թէ կայ յառաջխաղացում Ալիշանի
բանաստեղծական աշխարհին մէջ, տա-
րակոյս չի վերցներ: Արդարեւ, Ալիշան
առաջին օրէն չէր կրնար գրել եւ արտա-
յայտուիլ այն եղանակով, որ իր բանա-
ստեղծական աւիւնին հիմնական տարրը
դարձաւ յաջորդաբար: Այս անկարելիու-
թիւնը, սակայն, չէ պայմանաւորուած
գլխաւորաբար արտաքին տարրերէ, ինչ-
պէս են՝ օրինակի համար՝ դրաբարի յա-
ճախակի գործածութիւնը, որ իրենց մայ-
րենի լեզուն էր, խօսուած լեզուէն ալ աւ
ւելի, կամ զինքը կանխող հեղինակներու
ընտանի մոթիֆներու կրկնութիւնը: Ա-
մէն հեղինակ, իր առաջին տարիներուն,
գտնուած է ազդեցութիւններու տակ: Ա--
ւելի շահաւէտ պիտի ըլլար, հետեւա_
բար, եթէ Շտիկեան Ալիշանի առաջին
շրջանի որդեգրած գրական ուղղութիւնն
ու նախընտրած գրական ազդեցութիւն=
ներու բացատրութեամը զբաղէր. այս-պէս, հետաքրքրական պիտի ըլլար բաղ-
դատութիւնը Ալիշանի եւ Շիլլէրի <<Զան-
գակին>> ուղղուած բանաստեղծութիւն_
ներուն միջեւ. եւ այն ատեն, 1839ին գըր-
ուած Ալիշանի <<Զանգակն գիշերային>>ը,

իբրև յօրինուածք <<դերազանցապէս զըր-
չափորձ>> (անդ, էջ 23) մը ըլլալէ աւելի
բան մը պիտի յայտնէր, մեծապէս նպաս-
տելով Ալիշանի ստեղծագործութեան աւ
ռաջին շրջանի ըմբռնումին:

Այս չնչին նկատողութիւններէն ան-
կախ, Շտիկեան տուած է մեզի, Ալիշանի
գործերու բաւական խնամուած ու ժամա_
նակագրական յաջորդականութեամը պա-
տրաստուած ներկայացում մը: Սակայն,
իւրաքանչիւր գործի մասնական ներկա-

յացումները հաւասարակշիռ ընթացք մը
չունին, ամէն անգամ: Երբեմն, Շտիկեան
նոյնիսկ իրարու հակասող գաղափարներ
կ՝արտայայտէ. այսպէս՝ օր. համար
խօսելով Ալիշանի մինչեւ 1848 թուականի
արտադրութիւններուն մասին՝ կը գրէ.
<<Այս տարիներում Ալիշանը ձեւաւորւում
է որպէս բանաստեղծ>> (էջ 8). ապա, էջ
23ին մէջ, կը կարդանք տարբեր բանա-
ձեւում մը. <<Իբր ամբողջական ձեւաւոր-
ուած բանաստեղծ նա (Ալիշան) հանդէս
է գալիս 1840 թուականից սկսեալ>>:

Հատորի ընթացքին, Շտիկեանի նախ-
նական ու խոր տեսութիւնը կը մթագնի
յաճախ արտաքին կէտերու եւ նկատու
ղութիւններու մշուշով, որոնք, գուցէ,
աւելի իբրեւ ծանօթութիւն պէտք էին
ներկայացուիլ, առանց ընդհատելու Ալի-
շանի բանաստեղծութեան վերլուծումի
միութիւնը. այսպէս, օր. համար, դեռ
չբացատրած Ալիշանի << բնութենական >
հանգամանք ունեցող բանաստեղծութիւն_
ներու ընձեռած նորոյթը, Շտիկեան կը
կատարէ բաղդատութիւններ, Ալիշանը
կանխող Մխիթարեան միւս հեղինակնե-
րու հետ, աւելցնելով թէ այս վերջիննեւ
րու մօտ բնութենասիրութեան մոթիֆը
<<յետին պլանի վրայ մղուած>> է (անդ, էջ
28), մինչդեռ Ալիշանի մօտ բնութիւնը
աւելի զգացուած ու խոր արտայայտու-

թիւն մը կը ստանայ: Կարեւոր նկատու
ղութիւն մըն է, արդարեւ, ասիկա, որ
սակայն աւելի նսաատ մը բերած կ ըլլար,
եթէ այս կէտը բացատրուէր <<դասակաւ
նութենէ>> դէպի <<վիպապաշտ>> գրական
հոսանքներու անցքի լոյսին տակ: Ինչ-
պէս որ, բաւական յաջող կերպով կը ջա-
նայ բացատրել Շտիկեան, Ալիշանի <<Դաւ
տաստանք Վասակայ մատնչի>> 1845ին
դրուած քերթուածը վերլուծած պահ ուն:

Վերջապէս, պիտի ուզէինք Ալիշանը
դիտել աւելի ազատ ու առարկայական
մ տքով: Շտիկեանի հատորը, գերազան-
ցելով իր նախորդները՝ շատ մը կէտերու
մէջ, կը մնայ լոկ ցոլքը՝ ոչ ամբողջական
Ալիշանի մը դիմագիծին: Արդարեւ, Ալիւ
շանի ներքին իրական ապրումներու եւ

փոթորկումներու, ինչպէս նաեւ հայեցաւ
կէտի եւ աշխարհահայեացքի շուրջ, Շը-
տիկեան շատ քիչ կ՝անդրադառնայ: Ալիւ
շանի ճամբորդութիւնը դէպի Լոնտոն
կամ դէպի Փարիզ, կարելի չէ նկատել ի-
բրեւ առիթ աշխարհիկ տարրի մուտքին՝

Ալիշանի բանաստեղծութեան մէջ. Շտի-
կեան կ ուղէ տեսնել Ալիշան մը, որ ինք-
ղինքը կը հակադրէ զինքը կանխող Մխի-
թարեան հեղինակներուն՝ որդեզրելով
աշխարհիկ բանաստեղծութեան նիւթ
կազմող տարրերը:- Ալիշան՝ այո՛, կա-
տարեց անցքը դասականութենէն դէպի
վիպապաշտութիւն, սակայն երբեք չհաւ
կադրեց աշխարհիկ տարրը կրօնականին,
այլ մանաւանդ թէ վիպապաշտ դպրոցի
զգայուն ու գրաւիչ արտայայտութիւն-
ներով՝ Ալիշան երդեց Սէրը իրը ցոլա
ցում աստուածային սիրոյն եւ դաստիաւ
րակ հ ամայն մարդկութեան, կանգնելով
դէմ Արիւնին եւ Անարդարութեան:

Ալիշան բանաստեղծ է՝ բառին իսկաւ
կան իմաստով, եւ Շտիկեան, ինչպէս
նախապէս նշեցինք, Ալիշանի մերձեցումի
իր եղանակով՝ նոյն բանը կուղէ հաս-
տատել եւ կը յաջողի. այս տեսակէտով՝
հատորը ունի իր առանձնայատուկ արժէ-
Քը: Ալիշանի պարագային, սակայն,
չենք կրնար կանգ առնել լոկ բանաստեղծ
կոչումին դիմաց. հարկ է շարունակել
եւ աւելցնել բանաստեղծ եկեղեցական:
Եւ այս կէտն է ահա՛ որ կ՝ամբողջացնէ
ու հաւասարակշիո միութիւն մը կրնայ
տալ Ալիշանի բանաստեղծական խառնը-
ւածքին ու պոռթկումներուն: Այո՛, Շտի-
կեան մուտք կը գործէ Ալիշանի բանա_

ստեղծ-եկեղեցական տաճարէն ներս. սա-
կայն, կը կարծէ թէ երկրորդին ներկա-
յութիւնը շատ անգամ՝ բացառական դեր
մը խաղացած ըլլայ (անդ, էջ 96): Հոս,
առանց չափազանց խորանալու, կամ
բնազանցական տրամ արանութեամբ մը
զրաղեցնելու միտքը մեր ընթերցողնեւ
րուն, կ ուզենք համառօտակի յիշեցնել
թէ բանաստեղծութիւնը՝ իր յայտնու-
թեան առաջին վայրկեանէն՝ որակուած
է իբրեւ <<Աստուածային ներշնչում>>. սու

ԿԱՆ

վորական, առօրեայ մտածութիւնն ու
նկարադրութիւնները գերազանցող իրու
կանութեան մը յայտարարը. և թէ հուսկ՝
բանաստեղծութեան իսկութիւնը կը կա-
յանայ ժամանակաւորին եւ յաւիտենա-
կանին միջեւ գոյացող կապակցութեան
թրթռացումին մէջ: Ժամանակաւորը,
<<ներաշխարհ իրականութիւնը>> առանձին՝
կը մնան անբացատրելի. ցաւը, յուսաւ
հատութիւնը, սակայն, որոնք կը մթադ-
նեն յաճախ մեր առօրեան, պէտք է որ
ունենան պատճառ մը, եւ տրուի անոնց
մասին բացատրութիւն մը: Ս. Քամիւս,

թէեւ ոչ քրիստոնեայ, իր <<Ժանտախտը>>
վէսլին ամէնէն աւելի կնճռոտ ու վճռա-
կան մէկ վայրկեանին, կը մէջբերէ քա-
հանան. -- Ինչո՞ւ. որովհետեւ այս

վերջինը լոկ, որ կը նկատուի ըլլալ ընդ-
մէջ երկինքի (Աստուծոյ) և երկրի (մար-
դերու), կրնայ պատասխան տալ ցաւի
յաւիտենական հարցին: Աղգի սուղով վի-
րաւոր Ալիշանի սիրտն ալ ցաւ էր համակ.
իր բանաստեղծութեան կրօնաշունչ օծու-
թիւնը, շատ անգամ կու տայ յատուկ
փայլ ու վերանցականութիւն, մօտեցնե-
լով մարդկային երեւակայութեան թռիչ-
քը ճշմարիտին եւ յաւիտենականին:

Ալիշանի մէջ բանաստեղծը եւ եկեղեւ
ցականը երկու հակադիր իրականութիւն-
ներ չեն. սիրոյ յարաճուն թափը և միայ-
նա՝կեաց կրօնաւորի լուռ երկունքը, Ալի-
շանի բանաստեղծ - գոյութեան իսկական
բանալին կը կաղմեն:

Գրախօսականի մը հակիրճ տողերը նը-
պատակ չունին մասնականանալ առանձին
նիւթերու շուրջ՝ իրենց պահանջած խու
րութեամբ . բաւ է որ յաջողի վեր հանել
ընդհանուր ուղղութիւնը հատորին, ու-
սումնասիրական լրջութիւնն ու դատուղութեան առարկայականութիւնը:

Շտիկեան, իր ձեռնարկով՝ մեզի կը
ներկայացնէ բաւական յաջող Ալիշան մը:
Գործը, թէեւ երբեմն վիճելի, կը մնայ,
սակայն, մեր ժամանակներու կարեւոր
աշխատասիրութիւններէն մէկը:

Հ. ՌԱՓԱՅԷԼ ԱՆՏՈՆԵԱՆ

Է... է

ՇՆՈՐՀԱԿԱԼՈՒԹԵԱՄԲ

ԱԲՐԱՀԱՄԵԱՆ Ա. Ա. - Գրարարի ձեռնարկ (Բար-
ձրագոյն ուսումնական հաստատութիւնների ու
սանողների համար). երկրորդ բարեփոխուած
հրատարակութիւն: Երեւան, Հայպետուսմանկ-
հրատ, 1958, էջ 624:

ԱՍՄԱՐԵԱՆ ԼԵՒՈՆ Ա. - Յովհաննէս Յովհաննի-
սեան: Երեւան, ՀՍՍՌ ԳԱ Հրտ. 1953, էջ 162,
փոքրադիր (նուէր հեղինակէն):

ԱՐԶՈՒՄԱՆԵԱՆ ՍԵՒԱԿ. - Սովետահայ վէպը:
Երեւան, <<Հայաստան>> Հրտ. 1967, էջ 582:

ԲԵՍ ԳԱՐԵԳԻՆ - Այրուած վշտեր: Երեւան,
<<Հայաստան>> Հրտ. 1967, էջ 444:

ԲՈԳԵՄՍԿԻ (ԶԱՏԻԿԵԱՆ) ՍԱՄՈՒԷԼ. - Յովհան-
նէս Զարիֆեան: Երեւան, Հայկ. Թտր՝ Ընկ.
1966, էջ 120:

ԳԻՒԼՆԱԶԱՐԵԱՆ ԽԱԺԱԿ Մ. - Վախթանդ Անա
նեան: Երեւան, ՀՍՍՌ ԳԱ Հրտ. 1953, էջ 134,
փոքրադիր (նուէր հեղինակէն):

ԳԻՒԼՆԱԶԱՐԵԱՆ ԽԱԺԱԿ Մ. - Ակնարկներ հայ
մանկական գրականութեան պատմութեան: Եւ
րեւան, ՀՍԱՌ ԳԱ Հրտ. 1961, էջ 247:

ԳԻՒԼՆԱԶԱՐԵԱՆ ԽԱԺԱԿ. Ոսկի որոնողները:
Երեւան, Հայպետհրատ, 1964, էջ 390 (նուէր
հեղինակէն):

ԳԻՒՐՋԵԱՆ ԳԱԲՐԻԷԼ. - Սեդրակ Առաքելեան: Եւ
րեւան, <<Հայաստան>> Հրտ. 1967, էջ 100++ 18
նկարաթերթ:

ԴՐԻԳՈՐԵԱՆ ՎԱՀԱԳՆ. - Բոլոր օրերի ոտնաձայ-
ները: Երեւան, <<Հայաստան>> Հրտ. 1966, էջ
237:

ԴԱՐԵԱՆ ԶԱՐԶԱՆԴ. - Վերջին թռիչքը (Պատ-
մուածքներ եւ Ակնարկներ): Երեւան, <<Հայաս-
տան>> Հրտ. 1967, էջ 357:

ԶԱՐԵԱՆ ՌՈՒԲԷՆ. - Շեքսպիրական (Հայկական
Շեքսպիրեան Տարեգիրք): Երեւան, ՀՍՍՌ ԳԱՀրտ. 1966, էջ 408 (նուէր հեղինակէն):

ԷՎԼԻԵՍ ՉԵԼԵԲԻ. - Թուրքական աղբիւրներ. Գ.
(թարգմանութիւն բնագրից, առաջարան եւ ծա-
նօթագրութիւններ՝ Ա. Խ. Սաֆրաստեանի):
Երեւան, ՀՍՍՀ ԳԱ Հրտ. 1967, էջ 346:

ՏԱՐԵԿԱՆ ԲԱԺՆԵԳԻՆ
Իտալիոյ համար - 3500 Լիր
Արտասահմանի համար - 8 Տոլար
Մէկ թիւը՝ 250 Լիր 0,50 Տոլար

ԿԸ ՀՐԱՏԱՐԱԿՈՒԻ <<ԳԱԼՈՒՍՏ ԿԻՒԼՊԷՆԿԵԱՆ ՀԻՄՆԱՐԿՈՒԹԵԱՆ>> ՆՊԱՍՏՈՎ
PUBLIE AVEC LE CONCOURS DE LA <<FFODDTTON CALOUSTE GULBENKIAN >
Direzione - Amministrazione - Abbonamenti - IsolaAutorizzazione Tribunale di Venezia, 14 Genn. 1954, N. 153Direttore responsabile P. MESROBIO Dr. GIANASCIAN. -

ՍՏԱՑԱԾ ԵՆՔ

ԹԱՌՈՅԵԱՆ ԿՆԵԱԶ Զ. Ժողովրդակ ան շար-
ժումները Սասունում 1890-1894: Երեւան, <<Հա
յաստան>> Հրտ. 1966, էջ 169:

ԽԱՆԶԱԴԵԱՆ ՍԵՐՈՅ. Մատեան եղելութեանց:
Երեւան, <<Հայաստան>> Հրտ. 1966, էջ 226:

ԿԱՍԵԱՆ ՍԱՐԳԻՍ. Ընտիր երկեր: Երեւան,
<<Հայաստան>> Հրտ. 1967, էջ 456:

ՂԱԶԱՐԵԱՆ ՀԱՅԿ. - Արեւմտահայերի սոցիալ-
տնտեսական եւ քաղաքական կացութիւնը 1800-
1870 թթ.: Երեւան, ՀՍՍՀ ԳԱ Հրտ. 1967, էջ
670:

ՂԱՆԱԼԱՆԵԱՆ Ա. - Հայ ժողովրդի հերոսապաւ
տումները: Երեւ ան, Հայպետհրատ, 1942, էջ8S (փոքրադիր):

ՂԱՆԱԼԱՆԵԱՆ Ա. - Հայ ժողովրդական հէքեաթ_
ներ: Երեւան, Հայպետհրատ, 1950, էջ xxI +566:

ՄԵԼԻՔ-ՎՐԹԱՆԷՍԵԱՆ ՕԼԳԱ. - Սովետահայ ռեւ
ժիսուրայի կազմաւորման պատմութիւնից: Եւ
րեւան, <<Հայաստան>> Հրտ. 1966, էջ 150:

PRIX DE L'BBONNEMENT ANNUEL

Pour I'ltalie . 3500 Lires
Pour I'Etranger . . 8 Dollars
Le Numero: 250 Lires - 0,50 Dollar

